[bookmark: _Hlk199236722]“Кыргыз Республикасынын Министрлер Кабинетинин алдындагы генетикалык модификацияланган организмдер менен иштөө боюнча ведомстволор аралык комиссия түзүү жөнүндө” Кыргыз Республикасынын Министрлер Кабинетинин токтом долбооруна 
НЕГИЗДЕМЕ-МААЛЫМКАТ


1. Максаты жана милдеттери 
“Кыргыз Республикасынын Министрлер Кабинетинин алдындагы генетикалык модификацияланган организмдер менен иштөө боюнча ведомстволор аралык комиссия жөнүндө” Кыргыз Республикасынын Министрлер Кабинетинин токтом долбоору (мындан ары- Токтом долбоору) “Биологиялык коопсуздук жөнүндө” Кыргыз Республикасынын мыйзамына ылайык биологиялык түрлөр жаатында биологиялык коопсуздукту камсыз кылуу боюнча Кыргыз Республикасынын эл аралык милдеттенмелерин ишке ашыруу максатында иштелип чыккан жана Кыргыз Республикасында генетикалык модификацияланган организмдер менен иштөөдө биологиялык коопсуздукту камсыз кылуу жаатындагы укуктук ченемдерди белгилейт, ошондой эле гендик-инженердик ишке карата илимий, техникалык, жаратылышты коргоо жана юридикалык маалымат жана тажрыйба алмашууга көмөк көрсөтөт.
Гендик-инженердик иште биологиялык коопсуздуктун өсүп бараткан тобокелдиктерин жана коркунучтарын, ошондой эле алардын трансчек аралыгын эске алып, КМШга мүчө-мамлекеттердин биологиялык коопсуздукту камсыз кылуу чөйрөсүндөгү мыйзамдарын шайкеш келтирүү жана унификациялоо боюнча сунуштарга ылайык, ошондой эле башка өлкөлөрдүн мыкты эл аралык тажрыйбаларын эске алуу менен өлкөнүн биологиялык коопсуздугун камсыз кылуу системасын укуктук жөнгө салуу зарыл.
2. Баяндоо бөлүгү
Кыргыз Республикасы биологиялык ар түрдүүлүк жөнүндө конвенцияны (1996-ж.), ошондой эле биологиялык коопсуздук боюнча Картахена протоколун (2005-ж.) ратификациялаган, ал Конвенцияга кошумча макулдашуу жана заманбап биотехнологияны колдонуунун натыйжасы болуп саналган тирүү өзгөртүлгөн организмдерди (ТӨО) же ГМО-генетикалык модификацияланган организмдерди бир өлкөдөн экинчи өлкөгө которуу маселелерин жөнгө салуучу милдеттүү эл аралык документ болуп эсептелет.
Протокол биологиялык ар түрдүүлүктү заманбап биотехнологияны колдонуунун натыйжасы болгон тирүү өзгөртүлгөн организмдер жараткан потенциалдуу тобокелдиктерден коргоого багытталган.
Биологиялык коопсуздук боюнча Картахена протоколуна ылайык, Кыргыз Республикасы генетикалык-инженердик ишти жөнгө салуу бөлүгүндө улуттук деңгээлде биологиялык коопсуздукту камсыз кылуунун натыйжалуу ченемдик-укуктук базасын түзүү боюнча милдеттенмелерди өзүнө алган. Биологиялык коопсуздуктун так иштеген системасы генетикалык модификацияланган организмдердин (ГМО) адамдын ден соолугуна жана айлана-чөйрөгө жагымсыз таасиринин коркунучун алдын алууга мүмкүндүк берет, мында трансчегаралык орун которуштурууга өзгөчө көңүл бурулат.
Гендик-инженердик иште биологиялык коопсуздукту камсыз кылуу боюнча мамлекеттик башкаруу органдарынын макулдашылган иши биологиялык түрлөрдү жоготуу тобокелдиктерин азайтууну, потенциалды күчөтүүнү жана аларды натыйжалуу пайдаланууну камсыз кылат.
“Кыргыз Республикасынын Министрлер Кабинетинин алдындагы генетикалык модификацияланган организмдер менен иштөө боюнча ведомстволор аралык комиссия жөнүндө” бул токтом долбоор биологиялык түрлөр жаатында биологиялык коопсуздукту камсыз кылуу боюнча орун алган укуктук боштукту толтурат жана биологиялык коопсуздук жана биологиялык түрлөр жаатында көрсөтүлгөн эл аралык келишимдердин алкагында Кыргыз Республикасынын милдеттенмелерин аткарат.
Токтомдун долбоорунда колдонулган негизги түшүнүктөр жана аныктамалар эл аралык талаптарга жана биологиялык коопсуздук чөйрөсүндөгү улуттук мыйзамдарга ылайык келет.
Ошондой эле Токтомдун долбоору менен республикалык мамлекеттик башкаруу органдарынын, гендик-инженердик ишмердүүлүктө биологиялык коопсуздукту камсыздоо үчүн ыйгарым укуктуу органдардын ишин жөнгө салуу боюнча генетикалык модификацияланган организмдер менен иштөө боюнча ведомстволор аралык комиссиянын негизги милдеттери жана функциялары аныкталган.
Гендик-инженердик ишмердүүлүктө биологиялык коопсуздукту камсыз кылуу максатында эл аралык кызматташтыкты ишке ашыруу боюнча ченемдер регламенттелген. 
	3. Мүмкүн болуучу социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору 
Кыргыз Республикасынын ушул Мыйзам долбоорун кабыл алуу социалдык, экономикалык, укуктук, укук коргоочулук, гендердик, экологиялык, коррупциялык терс кесепеттерге алып келбейт.
Мындан тышкары, гендердик теңчиликке көмөктөшүү максатында ченемдик актынын долбоорунда Кыргыз Республикасынын 2008-жылдын 4-августундагы №184 “Эркектер менен аялдар үчүн бирдей укуктар менен бирдей мүмкүнчүлүктөрдүн мамлекеттик кепилдиктери жөнүндө” мыйзамынын негизги талаптары эске алынган.

4. Бул коомдук талкуунун жыйынтыктары жөнүндө маалымат 
“Кыргыз Республикасынын ченемдик укуктук актылары жөнүндө” Кыргыз Республикасынын мыйзамынын 22-беренесине ылайык бул токтом долбоору коомдук талкуулоо жол-жоболорунан өтүү үчүн Кыргыз Республикасынын Министрлер Кабинетинин расмий сайтына жайгаштырылган.  

5. Долбоордун мыйзамдарга шайкештигин талдоо 
Кыргыз Республикасынын сунушталган токтом долбоору колдонуудагы мыйзамдардын, ошондой эле Кыргыз Республикасы катышуучусу болуп саналган, белгиленген тартипте күчүнө кирген эл аралык келишимдердин ченемдерине каршы келбейт.

6. Каржылоо зарылдыгы жөнүндө маалымат 
Бул токтом долбоорун кабыл алуу республикалык бюджеттен кошумча финансылык чыгымдардын сарпталышына алып келбейт.

7. Регулятивдик таасирди талдоо жөнүндө маалымат 
“Кыргыз Республикасындагы ченемдик укуктук актылар жөнүндө” Кыргыз Республикасынын мыйзамына жана  Кыргыз Республикасынын Министрлер Кабинетинин 2022-жылдын 10-августундагы №444 токтому менен бекитилген Ишкердик субъекттеринин ишине ченемдик укуктук актылардын жөнгө салуучу таасирин талдоо методикасына ылайык бул токтомдун долбоорунун ченемдери ишкердик ишти жөнгө салууга багытталган эмес, ушуга байланыштуу регулятивдик таасир этүү талдоону жүргүзүү талап кылынбайт.   

